
				এই পাতাটির মুদ্রণ সংশোধন করা প্রয়োজন। 
৬৫৮ কল্পদ্রুম | &
জানুয়ারি মাসে ইহাকে “ ইমপিরিয়েল অডার অব দি ক্রাউন " উপাধি প্রদান করেন। ঐ সনের ১৪ ই আগষ্ট এই রাজবাটীতে আর একটা দরবার হয়। তাহাতে প্রেসিডেন্সি বিভাগের কমিশনর এফ, বি, পিকক সাহেব ছোট লাটের প্রতিনিধি হইয়া উপস্থিত হইয়াছিলেন এবং রাণীর কতকগুলি দানের উল্লেখ করিয়া যথেষ্ট প্রশংসা করিয়াছিলেন ।
ব্ৰহ্মা। বরুণ ! কলিতে দানের কথা শুনিয়া আমার মনে বড় আননা উপস্থিত হইতেছে। তুমি রাণীর কতকগুলি সৎকার্য্যে দানের উল্লেখ কর ।
বরণ। পিকক সাহেব যে সমস্ত দানের উল্লেখ করেন, আমার তাহার श्रहनकर्फे प्रब्र१ ड्ञां८छ् ।। "
আমি আপনার নিকট তৎসমুদয়ের পুনরুল্লেখ করিতেছি, শ্রবণ করুন। এই রাণী ১৮৭১ ৷ ৭২ সালে চট্টগ্রামের সেলর হোম নিৰ্ম্মাণার্থ তিন হাজার টাকা, মেদনীপুর হাই স্কুলে হাজার টাকা, কলিকাতা চাদনী হাসপাতালে হাজার টাকা, যশোহরের ভৈরব নদের সংস্কারার্থ হাজার টাকা এবং মুরশি, দাবাদের দীন দুঃখিদিগের সাহায্যার্থ হাজার টাকা দান করিয়াছিলেন। তৎপরে ১৮৭২ । ৭৩ সালে বেথুন স্ত্রী বিদ্যালয়ে ১৫ শত টাকা, বগুড়া ইনষ্টিটিউসনে পাচ শত টাকা নেটিভ হাসপাতালে আট হাজার টাকা, মেলেরিয়া রোগ গ্রস্ত ব্যক্তিদিগের সাহায্যার্থ ১৫ শত টাকা এবং বাহারামগঞ্জের রাস্তা নিৰ্ম্মাণার্থ হাজার টাকা দান করিয়াছিলেন । ১৮৭৪ । ৭৫ সালে এক লক্ষ দশ হাজার টাকা মুরশিদাবাদ, দানাপুর, বগুড়া, পাবনা, ২৪ পরগণা, নদীয়া এবং বৰ্দ্ধমানের অন্ন কষ্টগ্ৰস্ত ব্যক্তিদিগের জন্য দান করিয়াছিলেন। তদ্ভিন্ন বহরমপুর কলেজে হাজার টাকা, রাজসাহী মাদ্রাসায় পাঁচ হাজার টাকা, কটক কলেজে দুই হাজার টাকা, গারোহিল ডিম্পেন্সরিতে পাচ শত টাকা দান করেন । ১৮৭৬ । ৭৭ সালে মিস, মিলম্যান প্রতিষ্ঠিত কলিকাতা স্ত্রী ৰিদ্যালয়ে দশ হাজার টাকা, আলিগড় কলেজে এক হাজার টাকা, রঙ্গপুর হাই স্কুলে চারি হাজার টাকা, কলিকাতা জিওলজিকেল গাডেনে ১৪ হাজার টাকা, কলিকাতা দুর্ভিক্ষ নিৰারিণী সভায় আট হাজার টাকা, বাখরগঞ্জে মহাৰাড়ে ক্ষতিগ্রস্ত ব্যক্তিদিগের সাহায্যার্থ তিন হাজার টাকা দান করেন। ঐ বৎসর ১১ হাজার এক শত একুশ টাকার বস্ত্র খরিদ করিয়া দরিদ্র ব্রাহ্মণপণ্ডিতকে দান করিয়াছিলেন । তদ্ভিন্ন পাচ শত টাকা, জঙ্গিপুর ডিস্পেন্সরিতে দশ হাজার টাকা, মাম্রাজ ফ্যামিন রিলিফ ফণ্ডে এক হাজার

